
Annwyl Gydweithwyr,
Casgliad o Ddata’r Gweithlu Gofal Cymdeithasol
Ers lansio’r Fframwaith Perfformiad a Gwella newydd ar gyfer gofal cymdeithasol yng Nghymru yn 2020, mae gwaith sylweddol wedi ei wneud i gyfuno ein casgliadau data ar ofal cymdeithasol a’r gweithlu gofal cymdeithasol.  
O 2026 rydyn ni’n rhagweld y byddwn wedi symud o ddau gasgliad data, gan Arolygiaeth Gofal Cymru a Gofal Cymdeithasol Cymru, i un casgliad ar gyfer y ddau sefydliad.
Yn 2025, os ydych yn ddarparwr cofrestredig, byddwch wedi cyflwyno eich casgliad data yn barod i Arolygiaeth Gofal Cymru fel rhan o’ch cyfrifoldebau rheoleiddiol. Rydym nawr yn gofyn i chi gyflwyno data ychwanegol i Ofal Cymdeithasol Cymru.
Byddem yn eich annog i ddarganfod lle a’r amser i gwblhau’r cais hwn gan Ofal Cymdeithasol Cymru. Rydym yn hynod ymwybodol o’r pwysau gwaith rydych yn ei wynebu, ond yn eich sicrhau bydd y data rydych ei ddarparu yn adeiladu ar y wybodaeth rydych yn barod wedi ei gyflwyno i Arolygiaeth Gofal Cymru. 
Mae’n hanfodol bod gennym gyflwyniadau cryf a chywir ar gyfer y ddau gais er mwyn i ni barhau i wella sicrwydd a chywirdeb y data. Mae’r data hwn yn cefnogi penderfyniadau a chynllunio i reoli rhai o’r sialensiau rydyn ni’n ei wynebu yn y gweithlu gofal cymdeithasol, yn ogystal ag adnabod ble rydym yn gweld newidiadau a gwelliannau. Mae data blaenorol wedi ei ddefnyddio mewn adroddiadau i’r Senedd a Senedd y DU; fel rhan o’r cynllunio ar gyfer hyfforddiant i weithwyr cymdeithasol a gweithwyr gofal yng Nghymru, a rolau eraill, gan gynnwys therapyddion galwedigaethol. Cafodd data blaenorol hefyd ei ddefnyddio i gefnogi prosiectau penodol fel datblygiad y rhaglen frechu i weithwyr gofal yn ystod y pandemig. 
Mae Arolygiaeth Gofal Cymru a Gofal Cymdeithasol Cymru yn cyd-weithio i gyfuno eu proses casglu data gan ddechrau yn 2026. Bydd y fenter yma’n caniatau defnyddwyr i gyflwyno un casgliad data drwy borth Arolygiaeth Gofal Cymru. Bydd diweddariadau pellach am y prosiect yma’n cael ei rannu cyn hir, gan gynnwys gwahoddiad i wirfoddolwyr gymryd rhan yn profi’r system newydd cyn ei lansiad swyddogol. 

Ond, ar gyfer 2025 mae’n bwysig fod holl ddarparwyr gofal cymdeithasol yn darparu’r data a ofynwyd gan Ofal Cymdeithasol Cymru. Bydd hwn yn ein galluogi ni i gwblhau a rhannu ein dadansoddiad er mwyn hysbysu datblygiad y gweithlu a gwasanaeth y dyfodol.  
Edrychwn ymlaen at dderbyn eich data. Yn y cyfamser, os oes gennych unrhyw gwestiwn am y casgliadau, cysylltwch â data@gofalcymdeithasol.cymru. 
Diolch am eich gwaith caled parhaus a’ch cydweithrediad. 
Yr eiddoch yn gywir,
Albert Heaney CBE, Prif Swyddog Gofal Cymdeithasol yng Nghymru
Sarah McCarty, Prif Weithredwr Gofal Cymdeithasol Cymru
Gillian Baranski, Prif Arolygydd, Arolygiaeth Gofal Cymru

